
LOLI CORTOUSE CON VIDROLOLI CORTOUSE CON VIDRO



Chama ao 061
sempre que precises
axuda sanitaria.

As feridas con obxectos cortantes son
frecuentes e perigosas, aínda que
sexan superficiais. Nenas e nenos non
deben de xogar con ese tipo de
obxectos. En todo caso, se teñen que
andar con eles, deben de collelos coas
mans protexidas.

A Loli rompeulle o vaso co que
estaba a xogar a ser malabarista
e feriu un dedo.
–Papi, mira! Sangro polo dedo.

Papá Bolechas lava as mans con auga e
xabón para curarlle a ferida a Loli,
porque coas mans sucias pode infectala.
–Non debes de xogar a ser malabarista
con vasos de cristal.

Papá Bolechas lávalle a ferida
a Loli con auga e xabón, para
que non se lle infecte.
–Canto sangue, papi!
–Non te asustes. Xa veras
como pronto cerra a ferida.

Mais a ferida segue a sangrar. Loli
está preocupada.
–Non para de sangrar, papi.
–Vouche premer un pouco o dedo.

Papá Bolechas prémelle o dedo
a Loli para que a ferida pare
de sangrar.
–Aguanta un pouquiño, Loli.

Papá Bolechas observa
a ferida e descobre un
anaquiño de vidro nela.
–Tes un anaquiño de
vidro cravado. Por iso
che sangra tanto!

Papá Bolechas chama
ao 061 para que o
aconsellen. A médica
dille que leve Loli ao
hospital, para que lle
tiren o anaquiño de
vidro.

O médico do hospital
tíralle o anaquiño de vidro
a Loli, lávalle a ferida e
véndalla para protexerlla.
Dille tamén que faga a
cura todos os días até que
sande.
–E non xogue máis a ser
malabarista cos vasos de
vidro.

Papá Bolechas faille a Loli a
cura do dedo e Pili aprende a
facer curas coa boneca, porque
de maior quere ser médica.

Non debemos de
recoller coas mans
os restos cortantes.

Debemos de
apartarnos dos

restos cortantes ou
recollelos cunha

vasoira.

Se a ferida sangra
ou é grande,
debemos de

chamar ao 061
para que nos
aconsellen.

Non debemos de
coller obxectos
cortantes coas

mans.

Non debemos de
tocar as feridas

coas mans sucias.

Debemos de lavar
ben as mans con
auga e xabón

antes de tocar as
feridas.

CONSELLOS NON OS ESQUEZAS

